
 МӘСЕЛЕ (ПРОБЛЕМА): 

Ағылшын тіліне тұрақты қызығушылығы болғанымен,  жоғарғы сынып оқушылары шет тілі сабағында бағдарламаны  игеру кезінде грамматиканың қиындығына орай ынтасын жоғалтады, соның салдарынан олардың үлгерімі төмендейді.
Грамматиканы  үйрету кезіндегі мақсат – түсініктемелер арқылы жаттығулар жасау арқылы тілді меңгерту болып табылады. Тапсырманы өз бетінше орындауға уақыт қалмайды. Дегенмен де арнаулы тақырыптар бойынша жеткілікті теориялық және тәжірибелік білім беру үшін барлық мүмкіндіктерді іздестіру қажет. Мен бұны сабақта оқушылардың топтық жұмысын ұйымдастыру есебінен жасауға болады деп санаймын.
ТЕОРИЯЛЫҚ АЛҒЫШАРТТАР (негізгі идеялар):
· Сыныптағы диалог оқушылардың зияткерлік дамуына және олардың білім деңгейіне ықпал етуі мүмкін.  
· Ересектермен интерактивті қарым-қатынас, сондай-ақ өз құрдастарымен бірлескен жұмыс балалардың білім алуына және олардың танымдық дамуына ықпалын тигізеді.
· Оқушылар өзінің «Жақын арадағы даму аймағында» (ЖАДА) жұмыс істеген кезеңде танымдық даму барынша тиімді болады. 

· Оқушы диалогқа қатысу нәтижесінде білім алады.  
· Оқушының білім деңгейін дамытуға әлеуметтік қолдау көрсетуде мұғалімнің рөлі ерекше. 

· Көбірек білетін басқа адамдармен сөйлесуге мүмкіндік болған жағдайда оқушылар тезірек үйренеді, ондай адамдар сыныптастары немесе мұғалімдер болуы мүмкін. Талданатын идеялар оқушы түсінігінің нақты бөлігі болмағанымен, ЖАДА аясында қарастырылғандықтан оқыту табысты болмақ. 
«Мұғалімге арналған нұсқаулықтан» алынған. «Оқыту мен оқудағы жаңа тәсілдер: Сыныптағы диалогтің маңызы» модулі


 Оқытуға өзгеріс енгізуді дайындау аясында осы сыныпта сабақ беретін мұғалімдермен, сынып жетекшісімен және мектептің психологымен әңгіме жүргізілді.
Осы қарым-қатынастың нәтижесінде мен сыныптың мынадай психологиялық-педагогикалық сипаттамасын жаза алдым:


ОҚЫТУ МЕН ОҚУ ТӘЖІРИБЕСІНЕ ЕНГІЗІЛГЕН ӨЗГЕРІСТЕР
· Сабақтың әртүрлі кезеңдерінде топтық жұмысты ұйымдастыру.

· Мұғалімнің барлық оқушылармен де, сондай-ақ шағын топтар ішіндегі оқушылармен ынтымақтастық жасауы. 

· Тәжірибелік тапсырмаларды орындау уақытында жеке және топтық жұмысты ықпалдастыру.
· Барынша күшті оқушыларды құрдастарын оқытуға тарту. Интерактивті оқыту.

· Оқушылардың өзара бағалауын, өзін өзі бағалауын, топтық жұмысты бағалауын енгізу.

· Парталардың орнын ауыстыру. 
ДЕРЕКТЕРДІ ЖИНАУ ӘДІСТЕРІ
· Оқушылар арасында сауалнама жүргізу (топта жұмыс істеуге дайындығын анықтау).
· Диаграммалар.
· Сабақтарда түсірілген фотоматериалдар.

· Сабақтарды қадағалау жазбалары.

· Рефлексивті  журнал.

· Топтарда бірлесіп жұмыс істеу мысалдары.
· Рефлексия кезеңінде жауап алу.
НЕГІЗГІ ҚОРЫТЫНДЫЛАР:
· Оқушылар топтарда қолайлы жұмыс істейді. Олар топтағы өз рөлдерін қызығушылықпен орындайды.
· Сабақ барысында оқу материалының анағұрлым үлкен көлемі қамтылады (бұрын 2-3 тапсырма, енді 4-5).
· Оқушылардың өзін өзі бағалауының өсуі байқалады.
· Сыныпта психологиялық ахуал жақсара түскен.

· Оқушылармен арамызда ұстаз бен шәкірт ретінде барынша тығыз, өзара сенімді қарым-қатынас орнауда.

ҚИЫНДЫҚТАР және  ШЕКТЕУШІ ФАКТОРЛАР:

· Уақыттың жетіспеушілігі (сабақ аптасына екі-ақ рет, мектептегі тәжірибе барысында тізбектелген қосымша сабақ жүргізу үшін бос уақытында мектепке шақыруға тура келді).
· Басқалардың онымен жұмыс істеуге дайын екендігіне қарамастан, бастапқы кезде бір оқушы қыз топпен жұмыс істеуден бас тартты.
· Топтық жұмысты бағалау өлшемдерін әзірлеудің қиындығы.

· Сабаққа дайындалу үшін көп уақыт керек.

ІС-ӘРЕКЕТТЕГІ ЗЕРТТЕУДІҢ ЕКІНШІ САТЫСЫН ЖҮРГІЗУ ҮШІН ҚАЖЕТТІ НӘРСЕЛЕР:

· Топтық жұмысты бағалау бойынша зерттеулерді зерделеу.

· Оқушыларды топтарға бөлу тәсілін барынша мұқият жоспарлау.

· Осы тәжірибені басқа сыныптарда қолдану.

Ағылшын тілі пәні

ЗЕРТТЕУ СҰРАҒЫ:


Ағылшын тілі сабағында грамматика саласын үйрену кезінде топтық жұмыс тоғызыншы сынып оқушыларының ынтасына және оқу материалын түсінуге қалай ықпал етеді?


Зерттеудің мақсаты: 


Бірқатар сабақтардың барысында әртүрлі құрамдағы топтарда жұмыс істейтін оқушылардың жұмысқа тартылуын, ойлау және сөйлеу қызметін қадағалау.


Зерттеудің міндеттері:


топтық жұмысты ұйымдастыру арқылы грамматикаға қызығушылығын арттыруға ықпалын тигізетін жағдай жасау;


топтардағы диалог арқылы оқыту үдерісінде әрбір оқушының ойлау қызметін дамытуға мүмкіндік туғызу.


�









Сыныптағы оқушылар саны: 19, жасы: 14-15 жас.


Сыныптың құрамы: ер балалар – 8, қыз балалар – 11. 


Сынып 2009 жылы қалыптасты.


Жетекші: Айжан Манабаева сыныппен 2-ші жыл жұмыс істеп жатыр. Қазіргі уақытта оқушылармен өзара сыйластыққа, бір-біріне көмектесуге тырысуға негізделген сенімді қарым-қатынас қалыптасқан. Балалар мектептің өміріне, әртүрлі мектепаралық іс-шараларға белсене қатысады.  


Сыныпта оқуға ынталандыру: оқушылар жаңа материалды есте сақтауға, білімдерін толықтыруға, оларды өзінің күнделікті жұмысында қолдануға тырысады, көпшілігі қосымша жобаларды әзірлеуге қатысады, пәндік олимпиадаларға дайындалады, пәндік конкурстарға қатысады.  


Үлгерімі: сыныпта үш «үздік оқушы» бар, оқушылардың көпшілігі «жақсылар» қатарында.  Кейбір пәндерден небәрі қанағаттанарлық деген бағасы бар оқушылар да бар.


Тәртіп: сынып белсенді, алайда бәрі өздерін салиқалы, байсалды ұстауға тырысады. Дегенмен, сабақтарда оларды сабасына түсіру қиынға соғатын жағдайлар жиі кездеседі, олар әрдайым өздерін жұмыс істеуге дайындауды білмейді, үзілістің болуын күтеді, жетекшінің орналастыруы бойынша отырғылары келмейді. Алайда, 5-7 минут өткеннен кейін балалар өткен материалды талқылау және жаңа тақырыпты үйрену кезінде сабаққа белсенді қатысады.


Оқуға көзқарасы:  іс жүзінде барлық оқушылар сабаққа жақсы дайындалады. Әсіресе, олар математиканы, физиканы, ағылшын тілін бар ынтамен оқиды.


Қызығушылықтары: оқушылардың қызығушылықтары ұқсас. Олардың көпшілігі бірдей музыканы тыңдайды, ұқсас фильмдер мен   телехабарларды  тамашалайды. Балалар әсіресе ұялы телефондардың жаңа модельдерін белсенді талқылайды.  


Сабақтан бос уақытында әрбір оқушы өзіне ұнайтын бір іспен шұғылданады – мектеп жанындағы үйірмелерге қатысады, жобалармен жұмыс істейді, олимпиадаларға дайындалады. Кейбір оқушылар музыкамен және спортпен кәсіби  шұғылданады.  


Сыныптағы қарым-қатынастар:  достық жағдайда. Қарым-қатынастар екі адамнан төрт адамға дейінгі шағын топтарда жүреді. Шағын топтар деп аталатындарға кірмейтін барлығымен бірдей қарым-қатынас жасайтын балалар да бар.  «Шеттетілген» оқушылар жоқ. 


Тұтас алғанда сынып көпшілдігімен, топтасқандығымен, өзара сыйластық танытып, бір-біріне қолдау көрсететіндігімен ерекшеленеді. 














